
Description automatically generated]Prensip ak Estrikti Konstitisyonèl yo: SS.7.CG.1.10
Federalis vs. Antifederalis
LEKTI #1
Non: ________________________

Dat: _________________________



SS.7.CG.1.10 Eksplikasyon pou Kritè Referans 1: Elèv yo pral idantifye pwendvi Federalis yo ak pwendvi Antifederalis yo konsènan ratifikasyon Konstitisyon Etazini an.






Federalis yo, ki te pataje lide yo nan Jounal Federalis yo, te vle eta yo ratifye Konstitisyon an jan l te ekri a an 1787. Sa t ap kreye yon sistèm gouvènman federal nan Etazini kote gouvènman santral la t ap pataje pouvwa avèk eta yo. Federalis yo te kwè fason yo te òganize gouvènman an anba nouvo Konstitisyon an t ap pwoteje dwa pèp la genyen yo nan fason yo ki annapre la:
· Gwo lide yo ki te gen nan Konstitisyon an tankou separasyon pouvwa yo ak sistèm kontwòl ak ekilib la te pwoteje pèp la paske pa gen okenn branch nan gouvènman ki ta ka vin twò puisan.
· Piske yo pa site (enimere) dwa presi ki genyen yo nan lis nan Konstitisyon an, yo te pi byen pwoteje pèp la pase si yo te site dwa yo nan yon lis. Li t ap enposib pou yo panse tout dwa yo yon sitwayen dwe genyen. Yon lis dwa presi ta vle di gouvènman an ta ka vyole nenpòt dwa ki pa nan lis la.
· Federalis yo te panse Konstitisyon an ta pi byen ini peyi a ak ankouraje plis biznis ak komès devlope. Yo te kwè ke Atik Konfederasyon yo te echwe paske yo pa te rive reyalize bagay sa yo.
Antifederalis yo, ki te ekri Jounal Antifederalis yo, te kont ratifikasyon Konstitisyon an. Yo te vle pou fè vyek ti chanjman sèlman nan gouvènman an jan yo te òganize l anba Atik Konfederasyon yo. Yo te kwè Konstitisyon an te kreye yon gouvènman nasyonal ki te twò puisan. Yo te kwè yo pa t ap ratifye Konstitisyon an paske:
· Yo t ap retire twòp pouvwa nan men eta yo.
· Konsititisyon an te bezwen site yon lis dwa presi pou pwoteje pèp la kont pouvwa gouvènman nasyonal la.
· Yo t ap otorize gouvènman nasyonal la pou yo kenbe yon lame nan peryòd lapè yo.
· "Kloz ki nesesè ak apwopriye a" ke yo konn rele tou "kloz elastik la," ki nan Konstitisyon an ta bay Kongrè a twòp pouvwa.
· Branch egzekitif la (prezidan ak sila yo ki travay pou prezidan) ta twò puisan.
· Sistèm gouvènman (federalis) la ki dekri nan Konstitisyon an te nouvo epi yo potko teste l. Pa gen okenn gouvènman okenn lòt kote nan lemonn ki te eseye fè okenn bagay egzakteman tankou nouvo sistèm sa a.
· Fason yo ta ratifye Konstitisyon an te diferan konpare ak Atik Konfederasyon yo. Atik yo te mande pou toule 13 eta yo ratifye tout amandman yo, men ratifikasyon Konstitisyon an te mande pou gen sèlman 9 nan 13 eta yo ki ratifye dokiman an pou nouvo gouvènman pran efè.
· Etazini te twò gran pou yon sèl gouvènman santral jere.

	Enkyetid konsènan pouvwa gouvènman an
	Pwendvi federalis
	Pwendvi antifederalis

	Pouvwa ant eta yo ak gouvènman nasyonal la
	Gouvènman nasyonal la t ap enimere (site) pouvwa yo ki ta pral pwoteje tout pèp la
kèlkeswa nan ki eta y ap viv.
	Yo t ap retire twòp pouvwa nan men eta yo; yon sistèm federal te twò nouvo epi yo potko teste l.

	Yon lis ki site dwa endividyèl moun
	Piske yo pa site dwa presi ki genyen yo nan yon lis nan Konstitisyon an, yo te pi byen pwoteje pèp la pase si Fondatè yo te eseye site tout dwa yo te ka panse nan yon lis. Yo te ka bliye mete yon bagay, epi sa ta ka pi danjre pou pèp la.
	Konstitisyon an te bezwen site yon lis dwa presi pou pwoteje pèp la kont gouvènman nasyonal la.

	Pouvwa lejislatif yo
	Kloz ki nesesè ak apwopriye a/kloz elastik la ta otorize Kongrè a pou l reponn a bezwen tout pèp la alawonnbadè.
	Kloz ki nesesè ak apwopriye a/kloz elastik la ta bay Kongrè a twòp pouvwa. Kongrè a ta itilize kloz ki nesesè ak apwopriye a/kloz elastik la pou abize
pouvwa li.

	Pouvwa gouvènman nasyonal la
	Separasyon pouvwa yo ak sistèm kontwòl ak ekilib la te pwoteje pèp la pou anpeche nenpòt branch nan gouvènman ta ka vin twò puisan.
	Separasyon pouvwa yo ak sistèm kontwòl ak ekilib la pa ta ase pou pwoteje pèp la pou anpeche nenpòt branch nan gouvènman ta ka vin twò puisan. Gouvènman nasyonal la t ap toujou genyen
twòp pouvwa.

	Yo te bezwen ini peyi a
	Konstitisyon an t ap pi byen
ini peyi a pase Atik Konfederasyon yo.
	Nasyon an t ap ini
byenke eta yo t ap kenbe idantite endividyèl yo.





Jounal Antifederalis yo - yon seri esè ki te ekri pou opoze ak vwe Konstitisyon Etazini ki te pwopoze a alechèk
Antifederalis yo - yon gwoup moun okòmansman lè yo t ap tabli Etazini ki te opoze ratifikasyon Konstitisyon Etazini an paske yo te pè t ap gen yon gouvènman nasyonal ki twò puisan epi te manke pwoteksyon pou dwa endividyèl moun
Atik Konfederasyon yo - premye konstitisyon Etazini an.
kontwòl ak ekilib - yon prensip gouvènman federal la, dapre Konstitisyon Etazini an, ki otorize chak branch nan gouvènman an limite pouvwa lòt branch yo
sistèm federal - yon sistèm gouvènman kote pouvwa a pataje ant yon gouvènman santral ak eta yo
Jounal Federalis yo - yon seri esè ki te ekri pou eksplike ak defann Konstitisyon Etazini ki te pwopoze a
Federalis yo - yon gwoup moun okòmansman lè yo t ap tabli Etazini ki te an favè etablisman yon gouvènman nasyonal puisan epi ki te travay pou ankouraje ratifikasyon Konstitisyon Etazini an
kloz ki nesesè ak apwopriye - pouvwa Kongrè a genyen pou pwomilge lwa yo jije ki nesesè ak apwopriye pou egzèse pouvwa ki site pou yo; yo konn rele l tou kloz elastik la
separasyon pouvwa yo - estrikti gouvènman federal la, dapre Konstitisyon Etazini an, ki òganize twa branch yo avèk pwòp pouvwa ak responsabilite distenk pa yo

